
 

Bé hùnsì sɔgan nyí akɔ̀we ? 

Hùnsì Hɔ́nvúgàn Ɛmɛ̀tɔnu ma gble, hùnxó 

ɖó tè wɛ̀ nyí nukɔ̀ntɔ́ ná vòdúnklúnɔ̀ lɛ̌ to 

Xɛ̀vye. Ewu wɛ̀ sɔ́ nyí bɔ̀degotɔ́ ná vòdúnnɔ̀ 

Agbomɛ̀-Kalaví tɔn lɛ̌. É túnmɔ ná mí ɖɔ̀ ahè 

wɛ̀ émi ko nyí xóxó hwɛkpó vòdún ɖó jɛ̀ ota 

ná émi to oxwè fɔtɔn núkún ɛnɛ dyé (2003).  

 Avaligbe 
Gungbe Xoláwema  

Ozosun 2022 - N°2. 

 

Azǎn fɔtɔ̀n nukún 
ɛnɛ̀ tɔ́ ozosun 
oxwè 2022 tɔn 
gbe wɛ̀ 
wexɔmɛ̀xwe yɔ́yɔ́ 
bɛ́ to Benɛ̌to mɛ̀. 
Mitɔ́ Salimane 
KARIMÙ é nɔ 
kpénukún 
wexɔmɛ̀ dokɔ tɔn 

lɛ̌ xó go ɖɔ̀xó hlán mɛtru lɛ̌, wexɔmɛ̀ví lɛ kpó mɛjitɔ́ lɛ kpó. To 
kpókpó mɛ̀ é byɔ́ ɖɔ̀ mɛ̀ɖokpó ɖokpo ní kpěnukún azɔn ́étɔn 
go ganjí na awubɔ ní dó tin na nuyiwa lɛ̌ to oxwè éxe jií.  É 
dókpa ɖɔ̀ alɔgɔ́ acɛ̀kpikpa otògán Patrice Talɔn tɔn ma na 
hwèdo mɛɖekpekpe to alixo énɛ jí. 

 Bé hùnsì sɔgan nyí 

Xoláwema # 2 

Hɔńvúgàn Ɛmɛ̀tɔnu ma gble... 

Mitɔ ́Salimane KARIMÙ  

Avaligbe 

 

Vitɔ́ kpó vinɔ lɛ̌ kpó ko jɛ̀ zɔ̀nlin jí. 
Ye ko sɔ́ bɛ́ okànxixo ná yɔkpɔ́ lɛ 
nidó nyí nu. Ye ná nyà akwɛ́ gbé, 
boná tɔ̀ núsisɔ́. Ye ná xɔ̀ azɔ́nwanú 
lʒ boná sú wexɔmɛ̀kwɛ́. Mɔ́wɛ̀ ɖuɖu 
kpó nunu kpó ɖó ná sɔgbe ná oví 
lɔ́lɛ. Mɛjitɔ́ lɛ nɔ gbijà ná jijɔxo kpó 
awadacɔmɛjí ovi lɛ tɔn kpó. 
Amlɔ̀madɔ́, lɛ̀nkpɔ́n, wezun lɛ̌ 
hwenu mí te.Yisrɔ́jíninɔ kpó 
nuxweɖɔ̀ kpó ko sɔ kpàn.  
Etɛ́ ka wɛ jɛ̀xó? Oví ná nyí nu 
dàndàn.  
Mɛtru lɛ̌ lɔsú kpó nukɔ̀ntɔ́ wexɔ̀mɛ̀ 
tɔn lɛ̌ kpó to tito tɛnmɛ-tɛnmɛ̀ lɛ̌ 
bayi ná oxwè lɔ́ ní nyí ɖagbe, bo 
nyí awubɔ, ɖudeji kpó ayájɛ kpó ná 
yewu mɛkpó. Nukúnɖiɖó ɖagbe 
wɛ̀.Otogán lɛ sɔ́n dokɔ̀ káká yi aga 
ko wlé-awú ná nuyiwa okplɔ́n kpó 
nunywɛ́yíyí tɔn lɔ́lɛkpó ní dó nɔ̀ 

linsin-linsin. É wa kpò omɛ̀ ɖokpó-ɖokpó ní 
wà azɔ́n étɔn ɖó gànmɛ̀, ɖó dódójí, bo ma 
hɛ̀n afɔ̀n ɖó tè ná nukɔ̀nyiyi kpali blǒ. Bé 
acɛkpikpa ka to gbèsisɔmɛ̀ nadó gblɔndó 
hudó mɛtru lɛ̌ tɔn ya ? Oxókanbyɔ́ wɛ̀. Ɖó jɛ̀ 
dìn, ye sɔgan ɖɔ̀ tògán Patrice Talɔn kpó 
mitɔ́ étɔn lɛ̌ kpó to azɔ́n yetɔn wà. Amɔ́, é 
gbɛ́ sɔ́ kpò lilɔ́n étɔn ɖokpó. To ga enu, mí 
ma jró xomɛ̀gblé ná mɛkplɔ́ntɔ́ lɛ. Yé ní ma 
ɖikě okú ajiji, onumamɔɖu kpó awuvɛ́ ɖě 
wayi lɛ̌ ní sɔ́ gɔ̀wá blǒ.  Tufé-tufé awɔnijɛ́ ná 
adangbomɛ̀ alɔkpa ɖékpékpé e sɔgan hɛ̀n 
awakàn kú ná mɛtru lɛ̌ ní sɔ́ wá blǒ. Gbɛtɔ́ 
ylɔ́ ɖɔ̀ nú ní ɖù axɔlú tò xogbe kpó zinzán 
otònukún lɛ tɔn mɛ̀. Nudaɖɔ̀ kavi mansìn 
kɔ̀n do mɛkplɔ́ntɔ́ lɛ go ni jo-agɔ̀ kpéte sɔn 
walɔ lɛ̌ mɛ̀ to Benɛ̌to mɛ̀. Okpa ma ɖe kpó 
ogoyiyí glànglàn kpó ni dǐn fiɖé gbɔ̀n tò din 
lò. Ye ní gɔ-akwɛ́ ná mɛtru lɛ̌  ní dó vò bo 
wà azɔ̌n yetɔn ma kú adɔ̀ to  ná ye azɔ̌n 
gódò. 

wexɔmɛ̀ví  

Mɛtru nyɔnu  



Avaligbe mítɔn ma nyí xóxó lɔ́ 

Éxe gbɔ̀nvò kpéte ná ɖě ko wáyi ɖayí. To 
xóxóhwenu, avali sín ogbe ɖɔ̀ wɛ yé te bo 
ɖɔ̀ Avaligbe. Amɔ́ mitɔ́n wɛ̀ nyí avà lì ogbè. 
 

Etɛ́ ɖɔ̀ wɛ oxókún avaligbe yɔ́yɔ́ lɔ́ te 
tawùn ? 

Avivahún kavi avahún mɛ̀ wɛ̀ mí cán sɔ́n. 
Ohunvɛ̌ nuwiwa hwenu wɛ̀ avivahún nɔ dó 
gbè tò Sɛ́tɔ̀ kanmɛ̀ tayiɖi Xɛvye. Tò 
xóxóhwenu, tomɛ̀xɔlú wɛ̀ nɔ ná gbè 
hwɛkpó é ɖó nɔ tɔ́n. Hwɛkpó mi ɖónyí ná 
xólawema mitɔn, mí ko díndò ná oxókún e 
mí yi lɔ́ hwɛ́. To hwenɛnu, mí mɔ̀ otòmɛxó 
ɖélɛ bɔ yé túnmɔ ná mí ɖɔ̀ avivahún ma nɔ 
tɔ́n akplà. É nma sɔ́ nɔ́ nɔ̀ jɛhɔn nu tata. 
Mɛɖeján ma ka sɔ́ nɔ xòhún lɔ́. Omɛ̀ cícán 
ɖélɛ to oxwéta ɖélɛ gbe wɛ̀ nɔ̀ xohún lɔ́. Mɛ̀ 
enɛlɛ̌ ɖó ná mɔ̀do ná ohùn gánjí boná yísè. 
Avaja kavi azava glɔ́ wɛ̀ ye nɔ tɛ́ ohún lɔ́ ɖó 
bo donɔ xò. Ní avahún ɖɔ̀nú to fiɖé otò wɛ̀ 
nɔ́ drɔ́ wá kpɔ́n. Énɛ wɛ̀ zɔ́n bɔ mí ɖɔ̀ ní 
ava lì ogbe kavi ní ava dógbè tò fiɖé bɔ 
ogàn bɔ̀ ɖ’égo, é ma to na hwè ɖó òtó ɖé 

mɛ̀. Nadó ná xya étɔn wɛ zɔń bɔ̀ ɖiɖe ogàn 

vinɔ̀ tɔn bɔ dó nyikɔ́ lɔ́ go. Tò linlɛn 
mítɔn mɛ̀, Xɛ̀vye kpó Sɛtɔ̀ kpó ma 
tò vò ná Xɔgbónu kpó gungbe kavi 
huǹgbe kpó gbá. Ɖó etɛ́wutu ? Tò 
otànwéma lɛ̌ mɛ̀, hwɛkpó 
Zoceɖigbè ná dó jɛ̀ agbàn ɖó 
Xɔgbonu, éwɔ kpó zɔ̀nxɛtɔ́ étɔn 
lɛ̌kpo gbɔ̀n fiɖelɛ tayiɖì Xɛvye kpó 
Agègé kpó. Fí énɛlɛ̌ wɛ̀ ye nɔ̀ xò 
avahún tè bo nɔ dó gungbe tè to 
egbě dìn. É bayi ɖɔ̀ nɔvi-nɔvi wɛ̀ 
mí nyí dàndàn bɔ mɛɖé ma singan 
klán. 
Enɛgodo, ɖí ɖě mɛɖe kpaa ma 
sɔgán fɔ́n ɖɔ̀ émi nyí xolátɔ́ kavi 
bo kàn nuɖéján ɖɔ̀ é nyi 
xóláwema, bɔ wɛ̀ avahún ma nɔ́ 
tɔ́n gidi-gidi ɖó niyɛ́n. Ɖě avahún 
nɔ ylɔ́ otò ɖó, mɔ́ ɖokpolɔ́ wɛ̀ 
xoláwema mitɔ́n ná kplí agùn ɖó. 
Otò wɛ̀ ná nɔ drɔ́ wá xya to 
Gbɛ̀ɖotɔ́ nyíkɔ mɛ̀. Ɖó azɔ́n e ná 
wa mite bayi nukúnhuhun ayihɔ́n 
lɔ́ tɔn na omɛ̀ lɛ̌kpó. 

Gigo ná mɛ̀kplɔntɔ́ ce lɛ̌ 

 Ogbe nuywɛ́ kplɔ́nmɛ̀tɔ́ ɖaxo awe 
tò awu-wle naɖó yì gbɔjɛ́ sɔ́n azɔn 
sí. Yewu lɛ̌ wɛ nyí mɛɖaxó Flavien 
Gbetɔ́ kpó Médard Dominique 
Baɖa kpó. Mɛtru awè exe lɛ̌ wazɔn 
to wexɔmɛ alavɔ Agbomɛ-Kalaví 
tɔn káká jɛ̀din. Gbɔ̀n nuyiwa yetɔn 
lɛ̌ gblamɛ, mɛsusu nyiwán ná 
ogbèxo bo kplɔ́n. Ogán kpó azɔnví 
kpó susu tin to ogbɛ̀ lɔ mɛ̀ kpaa to 
egbe din bo ko gbɔ̀n alɔ yewu lɛ̌ 
tɔn mɛ̀, to wexɔmɛ̀ cɛncɛnmɛ tɔn 
kavi to alavɔ lɔ́. Owekún lɛ,  

 

ogbesɛ́n lɛ, oxózedagun nunywɛ́, 
mɛyugbesɛ́n lɛ, flansegbesɛ́n lɛ, kpó onú 
tɛnmɛ-tɛnmɛ ɖevo lɛ̌ kpó wɛ̀ ye nɔ kplɔ́n 
mɛ̀. Yewu awè lɔ́lɛ ko nyi nukɔntɔ́ ná 
azɔnkpá susu to wekplɔnmɛ̀ lixojí. Bé to 
azǎn madin-madin mɛ̀ dìn, ye ná fɔ̀n 
ohwé mimlín ɖayi bo ná gɔ jɛ mɛjitɔ́ yetɔn 
lɛ̌ kpó hɛnnu yetɔn lɛ̌ kpó sín acɛ̀ mɛ̀. Bɔ 
un zɔn-d’égo bo byɔ́ gbɔjɛ́ ɖagbe na yě, 
ɖɔ̀ ye ní kudó taɖagbe bo kudó tukla 
magbokɔ miwu oví yetɔ lɛ̌ tɔn.   
. 

 Charles Dosú LIGAN 

Mɛtrugan Flavien Gbetɔ ́   

Mɛtrugan M.D. Baɖa  

intéressante tirée de l'article. » 

Mɛtru lɛ̌ ɖoná flin ɖɔ̀ azɔ̌n émitɔn nyí ɖedovo 
ɖokpó titewungbe. Ye ma nɔ ɖe alɔsugbó 
kpò dó nɔ ɖù wɔ̌. Mɛ̀sinsɛ̀nzɔ̌n, ogbɛ̀zɔ́n wɛ̀ 
é nyi bɔ ye tò wiwa. Onú ɖagbe ɖê gbɛtɔ́ wa 
to ayihɔ́n mɛ̀ wɛ̀ nɔ̀ ɖekúnnu ní ná mɛ̀. 
Mɛtruzɔ̌n tayiɖì ogbɛ̀zǎn mɛtɔn yí ɖó sán-

avɔ́ ná otò blebu, mɛkplɔ́ntɔ́ lɛ ɖoná wa onu 
ɖě kpégàn bo kùnkplá nukɔ̀nyiyi ayihɔ́n lɔ́ 
tɔn. Ní omɛ̀ ɖékpékpé tɛ nyí otògán, 
ɖɛ́mɛnù, dòtóògán, ohwɛɖɔtɔ́, ajɔtɔ́, 
azɔ̌ngán alɔ̀kpa ɖé, kavi akwɛnuwatɔ́ ɖaxó, 
é ma nyí to mɛtru mɛ̀vo. Mɛtru yatɔ́nɔ̀ lɔ́ 
jánwɛ̀ zɔ́n bɔ onú do nyí mɔ̌. Nunyɔwa, 
amlɔ̀madɔ́, awuvɛ́ étɔn lɛ̌ jánwɛ to mɔ̌ nyí. 

Ye ma 
ɖoná kpɔ́n 
ɖɔ̀ gànkwɛ́, 
nutindó 
alɔkpa 
alɔkpa kavi 
é ko ɖugan 
bɔ onu ko 
nyɔ́ ná émi 
boná dovɔ́  
 

ná mɛtruzɔ̌nwatɔ́ lɛ lálá. Mɛtru ma nyi 

mɛ̀ɖeján. Nusísí kpligidi wɛ nyí 
mɛtru. To linlɛn nunywɛtɔ́ ɖélɛ tɔn 
mɛ̀, Mawu Gbɛɖótɔ́ sín tɛnmɛ̀ wɛ̀ 
mɛkplɔ́ntɔ́ lɛ tè to ayigba jí. É nɔ wá 
jɔ̀, bɔ ní ye tɛ to axwaji, ye ma nɔ 
kpɔ́n ye dè. Bé é ka jɛ̀ ɖɔ̀ ye ní nɔ 
gbɛ́kɔ mɛmɔkɔtɔn lɛ̌ go ? Ehéo ! 
Cɛ́nwún ! Lálá ! É ma sɔgbè. Mɛtrù 
ma nyí omɛ̀ vɔtɔ́ ɖé. Ɖɔcɛnɔ̀ wɛ̀ 
mɛtru. Adavo mɛ e ma mɔ̀doná lɛ. 
Acɛ̀ ɖê mɛtru dó mɛ̀ jí wɛ nɔ nɔ ota 
ná mɛ̀. É nyi xwéɖutɔ́ kpó ma nyí 
kpó avanwún. Enɛwutu, ɖakpatɔ́ ní 
kpayido otókàn. Bɔ un ɖɔ bayí ɖó 
flin hwɛ́./-  
 

kpɔ̌n oxokún wexɔmɛ̀ tɔn éxe lɛ̌ 

 

 ohwé mimlín :  craie  
 atɛ̀ kpɛví : ardoise  
 atɛ̀gbǒ :  tableau  
 mɛtru :   enseignant  
 mɛ̀ tru azɔ́njikpɔtɔ́ : inspecteur  
         de l’enseignement  
 mɛkplɔ́ntɔ́ :  éducateur/ 
   fomateur 
 wexɔmɛ̀ :  école 

 Wexɔmɛxwe : anné  
   académique  
 wekantín  :  écritoire  
 wekantín amìnɔ̀ :  stylo à bille 

 oxuzɛnú :  traceur (règle). 
Mɛtru kpó wexɔmɛ̀ví lɛ kpó  

Bé hùnsì sɔgan nyí 
akɔ̀we ? 

Hùnsì Hɔ́nvúgàn Ɛmɛ̀tɔnu 
ma gble, hùnxó ɖó tè wɛ̀ nyí 
nukɔ̀ntɔ́ ná vòdúnklúnɔ̀ lɛ̌ to 
Xɛ̀vye. Ewu wɛ̀ sɔ́ nyí 
bɔ̀degotɔ́ ná vòdúnnɔ̀ 
Agbomɛ̀-Kalaví tɔn lɛ̌. É 
túnmɔ ná mí ɖɔ̀ ahè wɛ̀ émi 
ko nyí xóxó hwɛkpó vòdún 
ɖó jɛ̀ ota ná émi to oxwè 
fɔtɔn núkún ɛnɛ dyé (2003).  
Étɛ́ ka wɛ̀ jɛ̀ xó ?   
Mɛ̀ɖé ma hɛ̀n vòdǔn étɔn Gbàngán 
Loko Xɛ̀vye tɔ́n kpɔ́n to ohɛ́n étɔn 
nu. Mí ma sɔgán ɖɔ̀ oxó lɔ́lɛkpó to 
fí. Amɔ́, hwenu ofá dó ɖe dawe lɔ́, 
mɛtru wexɔ dokɔ̀ tɔn wɛ̀ é nyí to 
Xɛ̀vye. To hwenɛnu, mɛ̀ɖekpékpé 
ma sɔ́ tò vòdún lɔ́ hɛ̀n bà. Mɛɖě 
sɔgan hɛ̀n lɛ̌ kpó gbɛ́. Ofá ma sɔ́ 
cán mɛ̀ɖé. Gbàngán Loko lɔ́ ka nyí 
vòdún ɖokpó akan ɖě nɔ byɔ́ 
axɔlúxwé to Xɛ̀vye tò nuwiwa 
hwenu. Mɛmɛsúnu DÉWA Léon ka 
nyi kosì to hwenɛnu.  
 

 

 

Ɖě oxó jɛ̀ agùn, é ɖenu bo ɖɔ̀ : “mɛ̀ɖé 
gbɛ́, mɛɖé gbɛ́ ma nɔ̀ nɔ̀ agùnmɛ̀ bo nɔ 
dán. Ní é gló, oxwéta émitɔn mɛnu ɖé na 
hɛ̀n vòdún lɔ́”. Mɛ̀xó lɛ yìkpá, bo tɛ́ ofá. 
Ogbeta lɔ́ tɔ́n ɖɔ̀ mɛ̀mɛsúnu éxe ma sɔ́ 
singan nyí ahè ba. Ɖé vòdǔn jɛ ota ní ɛ̀n 
ɖó ní ɛn. To axɔ́luzɔ́nwatɔ́ étɔn kɔli, é ma 
sɔgan jó azɔ́n dó.  
Bé ye sɔgán nyí hùnsì bosɔ́ w’azɔ́n ? 

Nukɔntɔ́ wɛ̀ é sɔ́ nyí tò wéxɔmɛ̀ Xɛ̀vye 
Zungo tɔn tò ojrɛ́ lɔ́ mɛ̀. É nɔ̀ hùnkpamɛ̀ 
ná osùn atɔ̀n. Tò hùnsì kpɔkpɔ etɔn 
hwenu, é nɔ tɔ́n sɔn hunkpamɛ̀ afɔ́nnu 
tɛgbɛ bonɔ yì wexɔmɛ̀. Ní tintɔ́n sín ogàn 
xò, é nɔ gɔ̀yi hùnkpamɛ̀ káká bɔ ojrɛ́ lɔ́ 
fó.  

Hɔńvúgàn Ɛmɛ̀tɔnu ma 
gble... hùnxó ɖó tè  



Nunywɛ́n klewún  

Bé sɔ̀n oxwè 19 ɖye wɛ̀ Mɛmɛsúnu 
DÉWA Léon lɛ́zùn vòdúnsì bo nyí 
Gbàngán Loko hɛ̀ntɔ́ kavi. Hùnsì nyikɔ 
étɔn wɛ̀ nyí Hɔ́nvúgàn Ɛmɛ̀tɔnú ma 
gble, hùnxó ɖó tè.  
Tò Xɛ̀vye kànmɛ̀, éwɔ wɛ̀ zé numɛsɛn 
lɛ̌ sín oxwè (10 janvier) ɖó tè. Sɔ́n 
oxwè cyantɔn ɖye (2014) é ko to azɔ́n 
sín gbɔjɛ́ ɖaxǒ mɛ̀.  
Ovinyɔnnu étɔn awe sɔ́ nyí hùnsì. Amɔ́ 
yewu mɛ̀ awe lɛ̌kpó wɛ̀ nyí wexɔmɛ̀ví 
gànjí bo to nukɔn yì tò owékpíkplɔ́n 
mɛ̀. É doxyá ɖɔ̀ bowlé ná hwɛndomɛnú 
lɛ ma hɛ̀n afɔ̀ ɖotè ná wexɔ̀mɛyiyi kaví 
ná azɔ́nkpikplɔ́n tayiɖi ɖě mɛ̀ɖelɛ́ nɔ 
bayi ɖó kavi bo nɔ lɛ̀n ɖó to 
xóxóhwenu.  

 

 

Tólivívɛ́ 

Otò ɖé wɛ bɔ ye ma nɔ ylɔ́ onyí étɔn.  
Yɔkpɔ́lɛ jló ná yì otò lɔ́ mɛ̀. Mɛxó ɖokpó 
ɖɔ̀ ná yě ɖɔ̀ ní yé jéyi otò lɔ́ mɛ̀, yé ní 
ma ylɔ́ onyí étɔn kpali kpali blǒ.  
Azǎn sɔ̀gbe bɔ yé jɛ otò lɔ́ mɛ̀. To filɔ́, 
onú yɔ́yɔ́ lɛ kɛ́dɛ́ wɛ̀ ye nɔ mɔ̀. Ye ma 
sɔ́ nɔ̀ jɛtuklá ba. Akwɛ́ tíìn, oví tíìn . . . 
gbɛmɛ̀nú lɛ sukpɔ́ lɛ́zùn yɔ́yɔ́ to nukún 
yetɔn mɛ̀. Ye ma sɔ́ kpé osù lɔ́ go ba. 
Mɛ̀ tíntán ylɔ́ onyí otò lɔ́ tɔn bo jlɛ́ ɖó 
otò é mɛ̀ ye tɔ́nsɔ́n gò. Hwenu e é ylɔ́ 
onyí otò lɔ́ tɔn gódo, é kú. Mɛ̀ awetɔ́ ɖɔ̀ 
bé nyikɔ́ tata ná hù wɛ̀ ya ? É ma sɛz 
afɔ̀ bo kú. Omɛ̀ ɖokpó ɖě kpò ɖɔ́ Mawu 
bayí bɔ émi ma ɖɔ̀ mɔ́. Haɖokpó é sɔ́ 
kú.  Enɛ wɛ  zɔ́n ní mɛ̀xó ɖɔ̀xó ná mɛ̀ 
ye nínɔ́ sè. É ma nyí onu lɛkpó wɛ̀ ye 
nɔ ylɔ́.  
 

Justin Bokɔ́  
Ogbènunywɛ́kplɔ́nvi oxɔ̀ awetɔ́ mɛ tɔn  
Wexɔmɛ alavɔ Agbomɛ Kalaví 



À mɔ̀ nuɖé hun ɖù 

À mɔ̀ nuɖé hun wa ééé     
Vodún è é ɖo lo, vodún lɔ́ galá dín 

 

À mɔ̀ nuɖé hun ɖù 

À mɔ̀ nuɖé hun wa ééé     
Vodún è é ɖo lo, vodún lɔ́ galá dín 

 

Ye datú ɖé é ma gán ɖì  
Ye ɖobǒ ɖé é ma ná ɖì 
Yɛhwèsì vodún è é ɖo lò,  
vodún lɔ́ gálá dín 

 

Ye datú ɖé é ma gán ɖì  
Ye ɖobǒ ɖé é ma ná ɖì 
Yɛhwèsì vodún eè é ɖo lò, vodún 
lɔ́ gálá dín... 

